რას უქადის ენის რეგიონალური სტატუსის თემა საქართველოს

1. შესავალი, მოკლე მიმოხილვა

   საქართველოს რღვევის, დაშლისა და დანაწევრების პროცესი გრძელდება. გარე ოკუპაციურ აგრესიასთან საკმაოდ შეხმატკბილებულად მოქმედებს შიდა კანონშემოქმედება, რაც ახალ საფრთხეებს უქმნის საქართველოს მთლიანობას. ერთ-ერთი ასეთი თემა იყო რელიგიური გაერთიანებების სტატუსის შესახებ კანონის მიღება. ახლა დღის წესრიგში დგება ე.წ. რეგიონალური ენის სტატუსთან დაკავშირებული საკითხი, რამაც უკვე გამოიწვია საზოგადოებაში გარკვეული რეზონანსი. ეს თემა მეტ სიმძაფრეს  მას შემდეგ შეიძენს, როდესაც საზოგადოება გააცნობიერებს იმ საფრთხეებს, რასაც ეს საკითხი შეიცავს.
   რგიონალური ენის სტატუსის თემა, გასაგები მიზეზების გამო, სომხეთისთვის მნიშნვნელოვანი ინტერესის მქონე თემას წარმოადგენს. სომხეთის მთავარი მიზანი, სხვა სახელმწიფოების ტერიტორიების ხარჯზე ე.წ. „დიდი სომხეთის“ „აღდგენის“ იდეა იკვებება ნებისმიერი ისეთი თემით, რომელიც ხელს უწყობს სეპარატიზმის გაღვივებას მეზობელი სახელმწიფოს ტერიტორიაზე. ასეთი თემების თავის სასარგებლოდ გამოყენების მიზნით სომხეთში და მის ფარგლებს გარეთ მსოფლიო სომხური ლობის ხელშეწყობითა და დაფინანსებით იქმნებიან ორგანიზაციები, რომელბიც ეწევიან აგრესიულ იდეოლოგიურ და სეპარატისტულ საქმიანობას. ასეთთა რიგს განეკუთვნებიან ისეთი სეპარატისტული და დესტრუქციული ორგანიზაციები, როგორიცაა „ერთიანი ჯავახკი“ და „ნური“.საქართველოსთან მიმართებაშისწორედ ეს ორგანიზაციები ასრულებენ  წამყვან როლს სომხური მოსახლეობის ცნობიერებაზე ზემოქმედების საქმეში, უმეორებენ სომხურ მოსახლეობას მითს და უნერგავენ აზრს   ე.წ. კულტურული გენოციდისა და ანტისომხური დემოგრაფიული პოლიტიკის შესახებ საქართველოში. 
   საქართველოს მიმართ პრეტენზიების ჩამონათვალში, სხვათა გვერდით, ვხვდებით მოთხოვნას, რომ სომხურ ენას მიენიჭოს რეგიონალური ენის სტატუსი ჯავახეთის ტერიტორიაზე, შეწყდეს ე.წ. „ძალადობრივი ასიმილაცია“, ასევე მიენიჭოს სომხეთის ეკლესიას საქართველოში სამართლებრივი სტატუსი  და, ასევე, გადაეცეს სომხეთის ეკლესიას, თითქოსთა,  სეკულარიზებული „სომხური“ ტაძრები და სხვა ნაგებობენი. საქართველოს მხარემ არაერთხელ განაცხადა, რომ „სადავო ტაძრები“ თბილისსა და სხვა რეგიონებში წარმოადგენენ ქართულ, და არა სომხურ ტაძრებს, რაც მეცნიერებმაც დაადასტურეს (ყოველივე ამის შესახებ იხილე ჩვენს საიტზე წიგნი „სომხეთი - მტერი ტუ მოყვარე?“, რუბრიკაში „წიგნები“).

   რაც შეეხება საქართველოს სახელმწიფოში სომხური ენისთვის  რეგიონალურის სტატუსის მინიჭების მიზანშეწონილობას, როგორც ექსპერტები აღნიშნავენ, საქართველო, როგორც ევროსაბჭოს წევრმა ქვეყანამ, უნდა მიიღოს და აღიაროს ევროპული ქარტია რეგიონალური ენებისა და ეროვნული უმცირესობების ენების შესახებ, ასევე ჩარჩო კონვენცია  ეროვნულ უმცირესობათა დაცვის შესახებ. ექსპერტების აზრით საქართველოში, სადაც დაკარგული ტერიტორიების დაბრუნების საკითხი მთავარ პრობლემად რჩება, ამ ორი დოკუმენტის მიღება საქართველოს სამ-ოთხ რეგიონში აამოქმედებს ახალ ნაღმებს, ხელს შეუწყობს სეპარატისტული განწყობილებების გაღვივებასა და დაპირისპირების ესკალაციას.

   ამასთან დაკავშირებით უნდა აღინიშნოს, რომ, იმავე რეგიონალური ენების შესახებ ევროპული ქარტის თანახმად, სახელმწიფომ, პირველ რიგში, უნდა დაიცვას ის ენები, რომლებსაც გაქრობის საფრთხე ემუქრებათ. ასევე, ქარტიის მოთხევნების შესრულებამ ხელი არ უნდა შეუშალოს სახელმწიფო ენის, ჩვენს შემთხვევაში - ქართული ენის სრულყოფილ გამოყენებას საქართველოს მთელ ტერიტორიაზე. ანუ, ქარტია არ უნდა იქნეს გამოყენებული, როგორც ქართული ენის შეზღუდვის ინსტრუმენტი. თუ ამ თვალსაზრისით შევხედავთ საკითხს, სავსებით ცხადია, რომ, ჯერ ერთი, სომხურ ენას ვერაფრით დაარქმევ ენას, რომელსაც გაქრობის საფრთხე ემუქრება; მეორეც, - არავის ეპარება ეჭვი იმაშიც, რომ სომხური ენისთვის რეგიონალური ენის სტატუსის მინიჭება მნიშვნელოვნად შეზღუდავს, და ეჭვი გვაქვს, რომ მთლიანად გამოდევნის სამცხე-ჯავახეთის რეგიონიდან ქართულ ენას.  ფაქტობრივად, შეიქმნება  ანტიკონსტიტუციური სიტუაცია, როდესაც საქართველოში იარსებებს ორის სახელმწიფო ენის სტატუსის მქონე ენა.  
     საქართველოში „სომხური საკითხის“ თემის გარშემო სიტუაცია ნებისმიერ მომენტში შეიძლება დაიძაბოს. სომხეთში ცდილობენ, რომ ემ პრობლემა აღიარებულ იქნას, სახელდობრ, პოლიტიკურ ასპექტში, ვინაიდან საქართველოს ეს რეგიონი არის მნიშვნელოვანი ინტერესის საგანი გეოპოლიტიკის ძირითადი სუბიექტებისათვის, რადგან ამ რეგიონში სამხედრო-პოლიტიკური ვითარება დიდ გავლენას იქონიებს ვითარებაზე მთელს კავკასიის რეგიონში. სამწუხაროდ, საქართველოს საშინაო და საგარეო პოლიტიკა მნიშვნელოვნად უწყობს ხელს რუსეთს მისი მიზნების განხორციელებაში, როგორიცაა რეგიონში დაძაბულობის შენარჩუნება და მისი შემდგომი ესკალაცია, რუსეთის გავლენის გაძლიერება რეგიონში სომხეთის აგრესიულ-სეპარატისტული მექანიზმების გამოყენებით, საქართველოს მომავალი დანაწევრება და დასუსტება.

   ისიც უნდა აღინიშნოს, რომ რეგიონალური ენის სტატუსის თემა არა მარტო სომხურ საფრთხეს შეიცავს.
2. რა საკანონმდებლო ვითარებაა დღეს ამ თემასთან დაკავშირებით?
   საპარლამენტო უმრავლესობის ერთ-ერთი ლიდერის, დავით დარჩიაშვილის განცხადებით, საქართველოში ეთნიკური უმცირესობების ენების რეგიონალურ ენებად აღიარების საკითხზე მუშაობა მიმდინარეობს. „ჩვენ ეროვნულ უმცირესობებთან მიმართებაში გვაქვს ორი დოკუმენტი, ერთი „ეროვნულ უმცირესობათა კონვენციაა“, რომლის რატიფიცირებაც პარლამენტმა ევროსაბჭოში მიღებამდე მოახდინა (1998 წელს) და მეორე „რეგიონალურ ენათა ქარტია“, რომელიც რატიფიცირებული არ არის. შესაბამისად, ეს საკითხი ამ ეტაპზე დღის წესრიგში არ დგას, თუმცა ამაზე მსჯელობა მიმდინარეობს. . .რეგიონალური ენის საკითხზე მსჯელობა იყო რამდენიმე თვის წინ საგარეო ურთიერთობათა კომიტეტშიც და მასში მეც ვმონაწილეობდი, ანუ საკითხი შესწავლის პროცესშია და ეს პროცესი გაგრძელდება. წლის ბოლოს შეიძლება რაღაც დასკვნები დაიდოს, თუმცა იქედან გამომდინარე, რომ თემა არის რთული, ის ბევრ მუშაობას და კამათს მოითხოვს იმასთან დაკავშირებით, თუ რას ნიშნავს რეგიონალური ენა, რომელ რეგიონებს უნდა ეხებოდეს ის, როგორი დეფინიცია გავაკეთოთ...“, - განუცხადა დარჩიაშვილმა „ჯი-ეიჩ-ენს", „ვიკილიქსის" მიერ გამოქვეყნებულ მასალებზე კომენტირებისას. 

   შეგახსენებთ, რომ „ვიკილიქსის" მასალების მიხედვით, საქართველოში აშშ-ის ელჩი ჯონ ტეფტი ვაშინგტონისთვის 2008 წლის 29 სექტემბერს მიწერილ ტელეგრამაში „სამართლიანად და კანონიერად“ მიიჩნევდა ეთნიკური სომხების მიერ საქართველოში სომხური ენის რეგიონალურ ენად გამოცხადების შესახებ.    აშშ რომ საქართველოში სომხური ინტერესების პრიმატის გამტარებელია, ეს ცხადზე ცხადია. ნახეთ, რა თანახმიერია ჯონ ტეფტის მიმართვასთან  სომხეთის პრეზიდენტ სერჟ სარქისიანის 2009 წლის მიმართვა საქართველოს ხელისუფლებისადმი: „მივიჩნევ, რომ საქართველოს მიერ სომხური ენისათვის რეგიონალური სტატუსის მინიჭება, სომხეთის სამოციქულო ეკლესიის ეპარქიის რეგისტრაცია და სომხური ძეგლების დაცვა მხოლოდ და მხოლოდ ხელს შეუწყობს საქართველოსა და სომხეთის მეგობრობის გამყარებას და ურთიერთნდობის ატმოსფეროს გაძლიერებას“. თბილისი 01.09.09."ჯი-ეიჩ-ენი". 
   Wikileaks–ის მიერ გამოქვეყნებულ მასალაში აღწერილია სომხეთის ეკლესიის საქართველოს ეპარქიის (?!-ავტ.) ეპისკოპოსის ვაზგენ მირზახანიანის შეხვედრა ჯონ ტეფტთან 2009 წლის 16 ივლისს. ტეფტის მიერ გაგზავნილ დეპეშაში წერია შემდეგი: ეპისკოპოსმა გამოყო საკითხი, რომელსაც აქვს განსაკუთრებული მნიშვნელობა საქართველოში მცხოვრები სომხებისთვის: სომხური ენის გამოყენება ოფიციალურ ენად ადგილობრივ დონეზე, ეთნიკური სომხებისათვის განათლების მიღება და სადავო საეკლესიო ქონების დაბრუნება". 
აშშ-ს ელჩი პირობას დებს, აღნიშნული საკითხი განიხილოს იმ პერიოდისათვის საქართველოს რეინტეგრაციის მინისტრთან, ამჟამად კი აშშ-ში ელჩთან, თემურ იაკობაშვილთან. 
   ის, რაც ჯონ ტეფტისა და სერჟ სარქისიანის  მიმართვებში დიპლომატიური ენითაა შენიღბული,  პირდაპირი და თავხედურია რეაქციულ-სეპარატისტული დაჯგუფება „ჯავახკის“ ქმედებასა და მიმართვებში. ამ მიმართულებით განსაკუთრებით აქტიურობს „ჯავახკის“ მოსკოვური ფრთა. ეს ჯგუფი კრემლთან დაახლოებული რუსი პოლიტიკოსებისა და მოღვაწეების დიდი ლობისტური მხარდაჭერით სარგელობს. ახლახანს მათ მოსკოვიდან მოუწოდეს საერთაშორისო თანამეგობრობას, ზეწოლა მოახდინონ საქართველოზე. „ჯავახკის“ ერთ-ერთი მოსკოველი ლობისტი, რუსეთის საზოგადოებრივი პალატის წევრი ალექსანდრე ბროდი ამბობს: „საქართველოს ხელისუფლების მხრიდან მე ვერ ვხედავ რაიმე სურვილს, ქვეყანაში არსებული ეთნიკურ-კულტურული ენების მრავალფეროვნება განავითაროს. ეს გამოწვეულია ხელისუფლების პოლიტიკური ბანკროტობით, უუნარობით, და იმ მიზეზით, რომ მათ სურვილი არ აქვთ მისცენ ეთნიკურ უმცირესობებს თვითრეალიზაციის საშუალებები.“ 
   იქნებ ბატონ ბროდის რუსეთისთვის მიეხედა და იქაური უმცირესობების უფლებებზე ეზრუნა. ეს იმ დროს, როდესაც საქართველოში არსებობს სომხური სკოლები, სომხური ჟურნალ-გაზეთები, სომხური თეატრი, სატელევიზიო გადაცემები, სომხური ისწავლება უნივერსიტეტებში.

3. სომხური მედია აქტიურობს

   Wikileaks გამოქვეყნებულ მასალასთან დაკავშირებით, სომხური მედია აღნიშნავს შემდეგს - "ამერიკის დიპლომატიური დეპეშები მორიგჯერ ადასტურებენ შემდგომ რეალიებს: 
1. ჯავახეთის სომხები და მათი სოციალური და პოლიტიკური ინტერესების წარმომადგენელი სტრუქტურები საქართველოს ხელისუფლებისგან მოითხოვენ: 
ა) ჯავახეთის სომხების პოლიტიკური დევნის შეწყვეტას და ადგილობრივი თვითმართველობის ორგანოების უფლებამოსილების გაზრდას; 
ბ) სამცხე-ჯავახეთში სომხური ენისთვის ოფიციალური რეგიონალური ენის სტატუსის მინიჭებას; 
გ) სომხეთის ეკლესიის რეგისტრაციას და საბჭოთა ხელისუფლების პერიოდში ჩამორთმეული რელიგიური ნაგებობების დაბრუნებას; 
დ) ახალქალაქში ერთობლივი სომხურ-ქართული უნივერსიტეტის შექმნას; 
2. რიგი საერთაშორისო ავტორიტეტული ორგანიზაციები მათ შორის, გაეროს ადამიანის უფლებათა კომიტეტი, ევროსაბჭო მოუწოდებენ საქართველოს ხელისუფლებას გადაწყვიტონ აღნიშნული პრობლემები. 
3. აშშ-ის მთავრობა საქართველოში თავისი საელჩოს თანამშრომლების სახით აცნობიერებს, რომ საქართველოსა და ჯავახეთის სომხების მოთხოვნები არის კანონიერი და სამართლიანი. ასევე გაცნობიერებულია, რომ მათი დაკმაყოფილება საქართველოს ხელისუფლების მიერ არის ერთადერთი წინაპირობა ჯავახეთის რეგიონში ნდობის განმტკიცებისა და ინტეგრაციის პროცესის წარმატებისა.
    ისე, საინტერესოა, სომხეთში ქურთები ქურთულ ენაზე ახორციელებენ ადმინისტრაციულ და სასამართლო სამართალწარმოებას? ქართული და აზერბაიჯანული მოსახლეობა ხომ პრაქტიკულად ამოძირკვეს სომხეთის ტერიტორიიდან და ასეთ კითხვას ვეღარც კი დასვავ. ან, თუნდაც, ჩეხეთში გერმანელები გერმანულად ახორციელებენ ადმინისტრაციულ და სასამართლო სამართალწარმოებას?
   რეგიონალური ენის სტატუსის თემა საქართველოში მარტო სომხურ ენას არ შეეხება. საინტერესოა, რომ ერთ-ერთი რეკომენდაცია ამ სფეროში, რომელიც საქართველოს ხელისუფლებისთვისაა განკუთვნილი, პოლონელ ენათმეცნიერ ტომაშ ვიხერკევიჩს ეკუთვნის. ვიხერკევიჩი საქართველოს ხელისუფლებას ურჩევს - საქართველოში რეგიონალური ენების სტატუსი მიენიჭოს სომხურსა და აზერბაიჯანულ ენებს; ტერიტორიის არმქონე ენებად ჩაითვალოს რუსული, ბერძნული, ქურთული, უკრაინული, ქისტური, ასირიული და ავარიული, უმწერლო ენებად კი მეგრულ-ლაზური და სვანური გამოცხადდეს.
4. რა არის „ენის ევროპული ქარტია“ და რა საფრთხეს შეიცავს იგი საქართველოსთვის
   1999 წელს ევროსაბჭოში გაწევრიანებით საქართველომ ავტომატურად „რეგიონალური და უმცირესობათა ენების შესახებ ევროპულ ქარტიასაც” მოაწერა ხელი. „ენის ევროპული ქარტია“ სახელმწიფოსგან ითხოვს, ძირითადი მოსახლეობისგან განსხვავებული, ავტოქტონი, აბორიგენი, ეთნიკური და ენობრივ-კულტურული საზოგადოებებისთვის, უმცირესობის სტატუსის მინიჭებას. ამ სტატუსის მიხედვით კი უმცირესობები საკუთარ ენაზე საქმისწარმოების, განათლების მიღებისა და მასმედიის საშუალებების შექმნის უფლებას იღებენ.
   თუკი ამ ქარტიის შინაარსსა და მოთხოვნებს გადავხედავთ, ძნელი არ იქნება იმის დანახვა, რამდენად დიდ საფრთხეს შეიცავს ის ქართული სახელმწიფოებრიობისთვის და რამდენად მყარ საფუძველს წარმოადგენს ხელახალი სეპარატისტული მოძრაობისთვის. მაგალითისათვის აღვნიშნავთ, რომ საუკუნის განმავლობაში მეგრული, სვანური და აფხაზური ენები იყო ის ბერკეტი, რომელსაც რუსეთის ხელისუფლება საქართველოს სახელმწიფოს შიგნით სეპარატისტული მოძრაობების გასაღვივებლად იყენებდა და ამით ცდილობდა საქართველოს დაშლას. იმის გათვალისწინებით, რომ რუსეთს დღემდე არ შეუწყვეტია მსგავსი პოლიტიკის გატარება, საკითხი მეტად საფრთხილო ხდება. ამ ქარტიით, შესაძლოა, ჩვენ იმ ტოტს ვჭრიდეთ, რომელზეც ქართული სახელწიფოს ერთიანობა კიდია.დფკჯლდს;ფკლ;სდფდ
   „ენის ევროპული ქარტიის“ მოთხოვნების შესრულებას საქართველო ჯერჯერობით თავს არიდებს, რაც ევროკავშირისა და ევროსაბჭოს უკმაყოფილებას იწვევს. მოსახლეობის ნაწილში კი მსგავსი მოთხოვნები უკვე გაჩნდა. მაგალითად, ზუგდიდში განათლების ცენტრ „კოლხიდას“ ხელმძღვანელმა, იური ღვინჯილიამ რამდენჯერმე მისწერა საქართველოს პრეზიდენტს მეგრული, სვანური და ლაზური ენებისთვის რეგიონალური ენების სტატუსის მინიჭების მოთხოვნით. როგორც ირკვევა, იური ღვინჯილია ქალაქში და ზოგადად, სამეგრელოს რეგიონში თანამოაზრეების ნაკლებობას არ განიცდის. მეგრულენოვანი ტელევიზიის შექმნის მცდელობა უკვე იყო აფხაზეთში, ასევე, მეგრული ენის ოფიციალურ ენად შემოღების საკითხი განიხილებოდა გალშიც. მსგავსი ინიციატივები საზოგადოების იმ ნაწილისგან მოდის, რომლებიც მეგრელებს, სვანებსა და აფხაზებს ქართველებად არ მიიჩნევენ და მათი საქართველოს სახელმწიფოდან გამოყოფა უნდათ. საჭიროების შემთხვევაში რუსეთი მათ ისეთ ექსპერტებსა და მეცნიერებსაც უგზავნის, ვინც ამ იდეის ხორცშესასხმელად პრაქტიკულ თუ არა, თეორიულ საფუძვლებს მაინც მოამზადებს. 

   ერთ-ერთ ტექნიკურ პრობლემას წარმოადგენს ის შეფასების სისტემა, რომლის მიხედვითაც ერთმანეთისგან გაიმიჯნება რეგიონალური, უმცირესობათა ავტოქტონი და ეთნიკური ენები. ჩვენ უნდა განვასხვავოთ, სტატუსით, რა არის უმცირესობა და რა არის უმრავლესი მოსახლეობა. რა თქმა უნდა, იგივე მეგრელები ან სვანები, ისეთივე ნაწილია საქართველოს მოსახლეობის, როგორიც ყველა ჩვენ, ანუ უმრავლესობის შემადგენელი ნაწილია და არ ითვლება უმცირესობად. მაგრამ სეპარატიზმისათვის ეს თემა ნოყიერ ნიადაგს იძლევა. 
   მთლიანობაში, შეიძლება ითქვას, რომ საქართველოს ხელისუფლებას, ჯერჯერობით, ისევ, არ გააჩნია ჩამოყალიბებული პოზიცია, თუ რომელ ენებს შეიძლება მიენიჭოს რეგიონალური ან უმცირესობის ენების სტატუსი. კვლავ პრობლემურია ავტოქტონი და ეთნიკური ჯგუფების ენების გამიჯვნის საკითხი, რაც, რა თქმა უნდა, გამოწვეულია შიშით, რომ „ენის ქარტია“ ქვეყნის შიგნით დეზინტეგრაციულ პროცესებს კიდევ უფრო წაახალისებს.
5. დავიცვათ საქართველოს ინტერესები
   კატეგორიულად ვაცხადებთ, რომ ყოვლად დაუშვებელია ისეთი საერთაშორისო მოთხოვნების შესრულება, რომლებიც საფრთხეს უქმნიან საქართველოს სახელმწიფოებრიობას, მის ტერიტორიულ და ეთნიკურ მთლიანობას. როგორც ვხედავთ, საქართველოს დაშლა-დანაწევრების საკითხში აშშ და რუსეთი თანამოაზრენი არიან;  ვშიშობთ, რომ თანამოქმედნიც არიან. 
   აქვე აღვნიშნავთ, რომ „ენის ევროპულ ქარტიასთან“ დაკავშირებით პრობლემები სხვა ქვეყნებსაც გააჩნიათ და  ჩვენ მარტონი არა ვართ. ევროპის საბჭოს 47 წევრიდან, საქართველოს გარდა, კიდევ 12 სახელმწიფოს არ მოუხდენია ქარტიის რატიფიცირება, რვა ქვეყანამ კი, მათ შორის, რუსეთმა, ეს პროცედურები დაიწყო, მაგრამ შემდეგ, გაურკვეველი ვადით გადადო.
   რეგიონალური ენის სტატუსის თემა აუცლიებლად უნდაიქნეს განხილული საქართველოს ძირითად პრობლემათა გვერდით და არსებულ ვთარებათა გათვალისწინებით:

· საქართველოს ჯერ კიდევ მოუგვარებელი აქვს დაკარგული ტერიტორიების დაბრუნების საკითხი და ამ პრობლემის მოგვარებამდე ნებისმიერი თემა, რომელიც ხელს შეუწყობს  სეპარატისტული  განწყობილებების გაძლიერებას მის სხვადასხვა რეგიონებში, არ უნდა იქნას განხილული;

· სომხურ ენას და სხვა ძირითად ენებს საქართველოში არ ემუქრებათ არანაირი საფრთხე გაქრობისა და მათი დაცვის საკითხი საქართველოში გაცილებით უკეთესია, ვიდრე რუსეთის, სომხეთის, აზერბაიჯანის, ევროპისა თუ მსოფლიოს ბევრ ქვეყანაში;

· ზოგიერთი ენისთვის რეგიონალურის სტატუსის მინიჭება, კომპაქტურად დასახლებულ რეგიონებში არსებული ვითარებიდან გამომდინარე, მნიშვნელოვნად შეზღუდავს სახელმწიფო ქართული ენის გამოყენებას ამ რეგიონებში, რიგ შემთხვევაში კი მთლიანად გამოდენის მას ამ რეგიონებიდან;

· სომხურისთვის და ზოგიერთი სხვა ენისთვის რეგიონალურის სტატუსის მინიჭება ხელს შეუწყობა სეპარატისტული ვითარების გაღვივებას კომპაქტურად დასახლებულ რეგიონებში, შექმნის ახალ დაძაბულობებსა და გამოიწვევს ახალ დაპირისპირებებს, რაც დამღუპველი იქნება საქართველოსთვის. ეს იმის ტოლფასი იქნება, რომ საქართველომ თავისივე ნებითა და ხელით იმ ნაღმების ფითილებს მოუკიდოს  ცეცხლი, როლებიც საქართველოს ააფეთქებენ, დაშლიან და დააქუცმაცებენ.

   რა თქმა უნდა, კიდევ შეიძლება სხვა არგუმენტების მოყვანაც, მაგრამ, ვფიქრობთ, მოყვანილიც საკმარისია იმის დასასაბუთებლად, რომ საქართველომ თავი შეიკავოს ამ ეტაპზე ევროპულო ქარტიის რატიფიცირებისაგან, მანამდე, სანამ არ მოგვარდება ზემოთ ხსენებული პრობლემები, მიტუმეტეს, რომ სხვა მრავალ ქვეყანასაც არ მოუხდენია ხსენებული ქარტიის რატიფიცირება.  
6. რასაც დასთესავ, იმას მოიმკი
   ნიშანდობლივია, რომ რეგიონალური ენის სტატუსის თემა სწრაფადვე მოჰყვა რელიგიური გაერთიანებების სტატუსის შესახებ კანონის მიღებას, რომელიც  ეკლესიის ბუნდოვანი  პოზიციის გამო ძალაში შევიდა. აი, შედეგი არაპრინციპული პოზიციისა. ამ არაპრინციპულობას სხვა შედეგებიც მოჰყვა საქართველოში: უმალ რეგისტრაციაში გაატარეს 200-მდე უკანონოდ აშენებული მეჩეთი, პრეტენზიები და მოთხოვნები წამოაყენეს სომხეთის ეკლესიამ, ლათინთა (ე.წ. კათოლიკურმა) საკრებულომ, სექტანტებმა  (მორმონები, რასელისტები (ე.წ. იეღოველები), ბაპტისტები, 50-ანელები და ა.შ) გააძლიერეს და ფართოდ გაშალეს ასპარეზი.  რეგისტრაციაში გაატარეს მოსახლეობის მაცდუნებელი და დამბნევი, სულის წარმწყმედი ე.წ. „ივერიის (საქართველოს) ძველმართლმადიდებლური ეკლესია“, რომელიც, ძირითადად, სამეგრელოს რეგიონში მოღვაწეობს და ენის სტატუსის თემასთან ინტეგრირებით საკმაოდ დიდ საფრთხეს და სეპარატიზმის მუხტს შეიცავს. ეს ჯერ დასაწყისია, უარყოფითი შედეგები კიდევ უფრო დიდი და დამანგრეველი იქნება.
   ჩვენ იმ ისტორიულ მიჯნაზე ვიმყოფებით, როდესაც საქართველოს ყოფნა-არყოფნის საკითხი წყდება. ამიტომ არ არის გამორიცხული, რომ სინოდისადმი თხოვნის ტონი მოთხოვნის კატეგორიულმა ტონმა შეცვალოს, რაც მეტად არასასურველი იქნება ჩვენი ეკლესიის ავტორიტეტისათვის. 
    რა განაპირობებს ასეთ განწყობას საზოგადოებაში? როდესაც საპატრიარქო ბოლო სინოდის კრებამდე რამდენიმე დღით ადრე კატეგორიულად აცხადებდა, რომ რელიგიური სტატუსის შესახებ მიღებული კანონი ეწინააღმდეგება როგორც ეკლესიის, ისე ქვეყნის ინტერესებს, ხოლო სინოდის განჩინების ბუნდოვანების გამო აღშფოთებულ მოსახლეობას განუმარტავდა, რომ ეკლესიას  აღნიშნული კანონისადმი უარყოფითი დამოკიდებულება და შეფასება არ შეუცვლია, და რომ მღვდელმთავრები ამ საკითხში ერთსულოვანნი არიანო, ამის ფონზე რიგი მღვდელმთავრები აშკარა და ღია მხარდაჭერას უცხადებენ მიღებულ კანონს, ხოლო რიგი მღვდელმთავრებისა, რომელთა გამომზეურებისაგან ამჯერად თავს ვიკავებთ, ფარულ ზეწოლას ახორციელებენ თავიანთი ეპარქიების სამღვდელოებაზე და ემუქრებიან, თუ მხარს არ დაუჭერთ მიებულ კანონს, დაგსჯითო. ამ იუდას ამბორის თანაზიარ მღვდელმთავრებს ვაფრთხილებთ: თავი ანებონ პოლიტიკურ-ლობისტურ საქმიანობას ეკლესიაში, რითაც ისინი, ძირითადად, მომავალი პატრიარქობის პერსპექტივასთან დაკავშირებით ხელისუფლების გულის მოგებას ცდილობენ მისი მხარდაჭერის მოპოვების მიზნით. ვაფრთხილებთ, რათა თავიანთი ქმედებით ეკლესიის, ქვეყნისა და ერის ღალატის თანაზიარნი არ შეიქმნან და ამით ღვთისა და ხალხის რისხვა არ დაიმსახურონ. 
   საპატრიარქო რელიგიურ სტატუსთან დაკავშირებით თავის  ერთ-ერთ განცხადებაში აღნიშნავდა: „ვფიქრობთ, ეს კანონი თავის უარყოფით შედეგებს ახლო მომავალშივე გამოიღებს, რაზეც პასუხისმგებლობა ხელისუფლებას ეკისრება“. ვშიშობთ, რომ თუკი საპატრიარქო და სინოდი პრინციპულ პოზიციას არ დაიკავებენ უკვე მიღებულ თუ მისაღებ კანონებთან დაკავშირებით, იმ უარყოფით შედეგებზე, რაც უკვე დაგვიდგა და იმაზეც, რაც მომავალში დაგვიდგება, ხელისუფლებასთან ერთად ისიც თანაპასუხისმგებელი იქნება ეკლესიისა და ერის წინაშე.
ნუ იყოფინ!
